
ARASINDA XÜSUSİ ƏHƏMİYYƏTƏ MALİKDİR 

Sadıqov Akif Həbibulla oğlu 

Az.ETKTİ və Tİ-nun böyük elmi işçisi 

 
Bazar iqtisadiyyatı şəraitində kənd təsərrüfatında yeni mülkiyyət münasibətləri 

formalaş-dırılmadığı halda istehsalın inkişafının sürətlə, iqtisadi səmərə əldə 
olunmasına və istehlakçıların tələbatının ödənilməsinə, nəticədə onların sosial iqtisadi 

vəziyyətinin yaxşılaşdırılmasına nail olmaq mümkün deyildir. Bunun üçün əsas sosial 
iqtisadi göstəricilərin, o cümlədən kənd təsərrüfatı məhsullarının istehsal səviyyəsinin 

yüksəldilməsi məqsədəuyğun hesab olunur. 
E.R.Bryanskiyə görə bitkiçilik məhsullarının xüsusi çəkisi ümumilikdə kənd 

təsərrüfatı məhsullarının 55-60%-ni təşkil edərsə, əsas məhsulların növünün ərzaq və 
xammalın eyni zamanda heyvandarlıq üçün yemə olan tələbatını lazımi səviyyədə 

ödənilməsi təmin olunar. 
Tədqiqatlar göstərir ki, insanların kənd təsərrüfatı və ərzaq məhsullarına olan 

tələbatları onların demoqrafik tərkibi, ixtisas və ya peşələri, milli xüsusiyyətləri, 
işlərinin gərginlik dərəcəsi, yaşayış mühiti nəzərə alınaraq təmin edilir. Minimum 

istehlak səbətinin tərkibinə əsasən illik tərəvəz, bostan məhsullarına olan tələbat 2009-
cu ildə  0-14 yaşına  qədər uşaqlar 101,2 kq əmək qabiliyyətli əhali üçün 95,7 kq, 

pensiyaçılar üçün 85,5 kq olmuşdur. İnsan orqanizminin sutka ərzində qəbul etdiyi 
kalorinin 64,5 %-ni karbohidratlar, 24,5 %-ni zülallar təşkil edir. Əhalinin istehlakının 

artırmağın yeganə yolu istehsalı artırmaqdır. 
Tərəvəz ərzaq məhsulları içərisində mühüm yer tutur. Bunun səbəbi tərəvəzin 

tərkibində insanın sağlamlığı üçün zəruri olan vitaminlərin olmasıdır.  
Əmək qabiliyyətli və fiziki əməklə məşğul olan adamların başqa tərkiblərə 

nisbətən ərzaq istehlakı daha çoxdur. Bundan əlavə insanların milli xüsusiyyətlərinin, 
onların yaşadığı ərazinin coğrafi mühitinin də ərzaq istehlakı normalarına müəyyən 

təsiri vardır.  
Ölkənin bir sıra rayonlarında və zonalarında bostan bitkiləri ilə yanaşı tərəvəz 

bitkilərinin də istehsalına böyük diqqət yetirilir. O cümlədən də pomidora. Pomidor 
mühüm ərzaq əhəmiyyətinə malik olan qiymətli tərəvəz bitkisidir.  

Müəyyən edilmişdir ki, insan C vitamininə olan gündəlik tələbatını 12-50 qr təzə 
şirin istiot, 75-100 qr  ağ baş kələm, 125-250 qr pomidor yeməklə ödəyə bilər. Pomidor 

bir illik bitki olmağına baxmayaraq o oranjereyada əlverişli şəraitdə bir neçə il ərzində  
vegetasiyanı davam etdirib meyvə verə bilər.  

XIX əsrin II yarısı pomidor bitkisinin geniş yayıldığı dövr hesab edilir. Mövcud 

ədəbiyyatda pomidor bitkisinin Rusiyada XVIII-ci əsrdən yetişdirilməsi haqqında xeyli 
məlumat vardır. O, Rusiyada ilk dəfə «Sevgi alması»- Pamaamaris adı ilə tanınmışdır. 

XVIII əsrin 80-ci illərindən etibarən pomidor Gürcüstan, Krım, Həştərxan və Moskva 
ərazisində yetişdirilməyə başlanıb. 

Pomidorun Azərbaycanda şəhər şəraitində yetişdirilməsi XIX əsrin 60-cı ili ilə 
əlaqələndirirlər. 1926-cı ildə Azərbaycan SSR Xalq Torpaq Komisarlığı tərəfindən 

təşkil edilmiş ekspedisiyanın məlumatına görə isə pomidor bitkisi Azərbaycana 1896-cı  
ildə gətirilmişdir. 

Ölkəmizdə isə 17 sortu öyrənilib, respublika ərazisində becərilir. Pomidor 
meyvələrinin tərkibi insan orqanizmi üçün faydalı olan bir sıra maddələrlə zəngindir. 

Odur ki, hər bir insan gün ərzində orta hesabla azı 300-400q pomidor yeməlidir (duza, 
şorabaya qoyulmuş, marinadlaşdırılmış püre, sous, pasta, şirələr). Pomidor 100-dən 

artıq qida formasında istifadə edilir. 
 Bitkilərin mühafizəsində istifadə olunan pestisidlər bioloji fəal maddələrdir və 

hər hansı bir obyektə qarşı onlar tətbiq edildikdə nəinki ona təsir göstərirlər, həm də 
təbiət və insan sağlamlığına ciddi təhlükə yarada bilər. 

Kənd təsərrüfatında geniş istifadə edilməsi nəzərdə tutulan pestisitlər seçildikdə 
həmişə möhkəmliyi zəif, zəif uçucu və az toksidliyə malik olanlar götürülməlidir. 

Onların tətbiqi və işlədilməsi şəraitində ciddi qayda yaradılmalıdır. Beləliklə, pomidor 
meyvələrində olan pestisitlərin insan orqanizminə təsiri öyrənilərək müəyyən edildi ki, 

pomidor üzərində tətbiq edilən pestisitlər müxtəlif çeşidə malik olub, pomidorun 
üzərində 70-80-%-i, pestisit tətbiq edilir ki, onlar meyvə üzərində tətbiq edilərək su və 

torpaq vasitəsilə meyvələrə keçir, gözləmə müddətinə əməl etmədikdə, yığıldıqda, 
istehlak edilərkən insanın orqanizminə daxil olur, zəhərlənmələr törədə bilir və insan 

sağlamlığı üçün təhlükə törədir. 
Petsidlərin təsiri nəinki istehlaka, həm də emal zamanı texnologiyalara təsir edir. 

Odur ki, sadalananlar emal zamanında nəzərə alınmalıdır. 
Azərbaycanda əsasən Mayak 12/20-4, Dnestr ətrafı, Volqoqrad-5/95, Sevimli, 

Şəfəq-49, Bizon-637, Novoçerkask-416, Krasnodarsk-87/23-9, Nübar 1 Peremoqa-1, 
Peremoqa-165 və Savalan pomidor sortları becərilib. 2007-ci il göstəricisinə əsasən 

təsərrüfatda pomidorun istifadə olunan müasir sortları aşağıdakılardır: Elim, Leyla, 
Volqoqrad 5/95, Titan, Utro, İlkin, Vətən 1, Zərrabi, Elnur. 

Pomidorun yabanı salxımlı sortundan da istifadə olunur. Keyfiyyətcə pomidor 
meyvəsi marketinq baxımından təzə, təmiz, bütov, sağlam, kənd təsərrüfatı 

zərərvericiləri ilə zəhərlənməmiş, forması eybəcər olmaması, saplaqlı və ya saplaqsız, 
ölçüsü ən böyük diametrində 4 santimetrdən, tərkibində quru maddələrin miqdarı  8%-

dən az olmamalıdır və həm də rənginə görə cəlbedici olması bazarlanması üçün şərtdir. 
Pomidorun rəngi  qırmızı, çəhrayı, yaxud sarının müxtəlif  çalarlarında ola bilər. 

Pomidor oval, yastı-yumru və konusvari, üstü isə hamar və ya qabırqalı olur. Pomidor 
böyüklüyünə, formasına, rənginə, üzərinin vəziyyətinə, toxum kamerasının sayı və 

yerləşməsinə görə tez yetişən, orta yetişən və gec yetişən olması ilə fərqlənirlər. 
Təyinatına görə pomidorlar aşxana (satışa) və konservlik qruplara ayrılır. 

Göstəricilərinə görə peremoqa-165, volqoqradski-5/95 emal üçün üstünlük təşkil edir: 
- peremoqa-165; məhsuldarlığı 214-522 sent /ha, çəkisi 70-104, 

vegetasiya dövrü 70-104 gün, toxum kamerasının sayına, rənginin qırmızı, 

formasının yumru  və tez yetişən olması ilə bağlı həm emala və həm də satış 

üçün  əlverişlidir; 
- volqoqradski 5/95  məhsuldarlığı 363, forması yastı-yumru 70-

150, vegetasiya dövrü 108-124 gün olmaqla  emala yararlıdır (tərəvəzçinin 
məlumat kitabı 1988). 

İstehlakçıların maraqlarının yüksəldilməsi üçün məhsul ixracının artırılması, 
xarici bazarlarda rəqabət qabiliyyətliliyi məhsul satmaq üçün çeşidlərə ayırma, 

qablaşdırma, saxlama, reklam, nəqliyyat məsələləri  həll olunmaqla, xaricə məhsul 
ixracına stimul yaradan tədbirlər sistemi həyata keçirilmişdir. 

Bitkiçilikdə tərəvəz məhsulu tez xarab olan məhsullar sırasına aid olan 
məhsuldur. Bu səbəbdən tərəvəzin vaxtında yığılması, tədarükü, daşınması, emal 

edilməsi və əhaliyə təzə halda keyfiyyət göstəricilərini itirməmiş vəziyyətdə 
çatdırılması vacibdir.  

Qeyd. İsraildə gündüz saat 12-dən sonra bazarlarda məhsulun satışı müddət 
ərzində keyfiyyət faizi aşağı düşdüyü üçün dayandırılır. Bəzi Avropa dövlət-lərində isə 

gün ərzində satış qiymətləri 3 dəfə aşağı salınmaqla dəyişdirilir.  
Nəzərə almaq lazımdır ki, məhsullar ölçüsünə görə iri, orta və xırda olur. 

Saxlanılan və daşınan zaman qablaşdırılması, temperatur, sort, ölçüsü nəzərə alınması 
çox vacibdir. Çünki, müddət ərzində yetişə bilir. 

Ölkənin iqtisadiyyatında rolu olan tərəvəzçilik inkişaf etdiriləcəkdir. Bu sahədən 
alınan son məhsul istehsalının artırılması mühüm vəzifə kimi qarşıda durur. Bunun üçün 

emal müəssisələrinin müasir tələblər səviyyəsində təşkilinə nail olunmalıdır ki, rəqabətə 
davam gətirsin (dözsun). Xarici bazarın və istehlakçıların tələbatına və zövqünə uyğun 

məhsul istehsalına mənfi təsir edən amillər: 
- emala tələb olunan xammalın sortunun standartlara uyğun 

olmaması; 
- emala tələb olunan xammalın  vegetasiya  dövründən tez və ya 

gecikmiş müddətdə yığılıb təhvil verilməsi; 
- xammalın qablaşdırılması, saxlanılması rejiminin pozulması 

(tələb olunan temperaturda saxlamamaq, yetişdirilməsini təmin etməmək və 
qablaşdırılarkən standarta uyğun normalara  əməl etməmək); 

- daşınma zamanı məsafənin uzaqlığı  (qıcqırma prosesinin 
getməsi); 

- tədarük zamanı zonalardan gələn məhsulun tez və ya yetişməsi 
gecikmiş xammalın (keyfiyyəti pozulmuş) emala qatışdırılması; 

- bazarlarda satışı tələb olunmayan məhsulun xammal kimi emala 
verilməsi və ya ucuz qiymətə satılması. 

- emal üçün yetişdirilmiş sortlardan istifadə edilməməsi. 
Məhz bu sadalananlara görə emal müəssisələrinin muasir tələblər səviyyəsində 

təşkili, emal müəssisələrinin tələb etdiyi xammalın inkişaf etdirildiyi ərazilərdə, 
bölgələrdə yerləşdirilməsinə (qurulmasına, tikilməsinə) nail olmaq lazımdır.  

Mulkiyyət formasından asılı olmayaraq yeni təsərrüfat qurumlarında kiçik emal 
sahələrinin yaradılması və mini avadanlıqların quraşdırılmasına ehtiyac yaranır. Yeni 

yaradılmış emal bölmələrini təşkil edərkən, kollektivin tərkibi, onların ixtisası, əmək 
təşkilinin forması mütləq nəzərə alınmalıdır. İnkişaf edən ölkələrdə emal sahəsinin 

strukturu sex şəklində formalaşdırılmışdır, ayrı-ayrı istehsal vahidlərinin fəaliyyətinə 

rəhbərlik edən şəxslər yaradılır. Ayrı-ayrı yaradılmış kiçik təsərrüfatlar, sexlər, sahələrin 

müflisləşməsi, məntiqlə desək o sahənin məhvi deyil, ancaq təməli düzgün qoyulmayan 
yeni mütəxəssisi, marketoloqu, meneceri olmayan yaradılmış böyük fermer təsərrüfatı, 

istərsə korporasiyalar, cəmiyyətlər, assosiasiyaların iflası (bankrotu) onun məhvi demək 
olar. Odur ki, başlanğıcda kiçik təsərrüfatların yaradılması və bu yolla inkişaf 

dinamikası get-gedə nəhəng müəssisələr formasını alması düzgün olardı. 
Çox çətinlik və xeyli əmək, vəsait sərf olunmaqla istehsal olunan məhsulların bir 

hissəsi  əkin yerlərindən hava şəraiti ilə və ya digər səbəblərdən tam yığılmır. Xeyli 
hissəsi tədarük təşkilatlarında lazımi soyuducular və saxlama şəraiti olmadığı üçün 

kifayət qədər tədarük-satış bazaları olmadığından meyvə-tərəvəzin yerlərdə tədarükü, 
saxlanılması və satışı lazımi səviyyədə təşkil edilmir. Hesablamalara görə qeyd olunan 

səbəblərdən hər il yetişdirilmiş meyvə və tərəvəz 10-15%-i itirilir. Ən çox itki faizi 
məhsulların düzgün saxlanılmaması üzündən əmələ gəlir. Statistik məlumatlara görə 

tərəvəz 8-12% itki verir. 
Məhsulların keyfiyyətli saxlanılmasında saxlanma işinin səmərəli təşkili 

böyük əhəmiyyətə malikdir. Saxlanılma şəraiti amillərindən mühitin temperaturu, 
nəmlik, havanın qaz tərkibi, işıq, mal qonşuluğu, tara və qablaşdırma və s. 

məhsulların keyfiyyətinə təsir göstərir. Hər bir yeyinti məhsulu saxlanıldıqda onun 
tərkibinə və xassələrinə müvafiq olaraq optimal temperatur şəraiti yaradılmalıdır.  

Cədvəl 1 

Tərəvəzin saxlanması üçün əlverişli temperatur və havanın nisbi rütubəti 

 

Tərəvəzlər 

 

Saxlam

a temp. 
0C 

 

Havanın 

nisbi 

nəmliyi 

%-lə 

Saxlama üsulu 

Hündürlü

yü 25 sm 

olan 

rəflərdə 

Qutulard

a 

Plyonka 

örtülmü

ş 

rəflərdə 

Polie-

tilen 

torba-

larda 

Günlər may ayından avqusta qədər 

Baş soğan 0-2 75-80     

Göy soğan 2-5 90-95 20 20 25 30 

Kəvər - - 7 7 14 16 

Şüyüd - - 7 10 14 20 

Cəfəri - - 10 10 20 25 

Keşniş - - 10 10 20 25 

Nanə - - 8 10 15 20 

Bəzəkqab

aq 

- 85-90 4 60 - - 

Badımcan - - 10 10 12 15 

Bibər - - - 14 14 21 

Pomidor - - - 20 - 30 

Gül kələm - - - 21-28 46 00 

Xiyar 1,5 - - 14 21 28 

Mənbə: Ərzaq məhsullarının ekspertizası, sertifikatlaşdırılması və meyvə-tərəvəzin 

əmtəəşünaslığı. Səh. 114, Bakı-2000. 

Ərzaq mallarının saxlanılması zamanı anbar havasının nəmliyini 

tənzimlənməsinin, məhsulun keyfiyyətli saxlanılmasında əhəmiyyəti böyükdür. Yüksək 
hidroskopikliyə malik olan məhsullardan quru meyvə-tərəvəz saxladıqda anbarın nisbi 

rütubəti 75-95% arasında olmalıdır. Saxlanılma bioloji xüsusiyyətlərinə görə 3 qrupa 

bölünür. Birinci qrupa bütün 2 illik tərəvəzlər aid edilir, ikinci qrupa meyvəli tərəvəzlər 

və meyvələr aiddir. Üçüncü qrupa yarpaq tərəvəzlər aiddir. Bunların tərkibində suyun 
miqdarı çox olduğu üçün bürüşür və xarab olur. Rayonların əksəriyyətində meyvə-

tərəvəz anbarlarının maddi-texniki bazası çox zəifdir. Sahələrdə isə tez xarab olan 
məhsulların düzgün saxlanılması üçün bütün zəruri şərtləri yaratmağa imkan yoxdur. 

Respublikada meyvə, üzüm, tərəvəz, kartof saxlanılması əsasən Bakıdakı 
meyvə-tərəvəz soyuducu bazasında, Gəncə tərəvəz-meyvə-kartof saxlanılma bazasında 

və Sumqayıt soyuducu-kompressor bazasında cəmləşmişdir. Nəzərə almaq lazımdır ki, 
məhsulun yığılması, daşınması, zədələnməməsi onun saxlanılması üçün mühüm şərtdir. 

TASİS proqramı çərçivəsi 5 inzibati rayonda Sabirabad, İsmayıllı, Gəncə, 
Abşeron və hazırki təməl inkişaf planını əhatə etdiyi Quba rayonunda «Aqrobiznes» 

mərkəzləri yaradılmışdır. «Aqrolizinq» mərkəzinin işçi heyəti beynəlxalq təşkilatların 
dəstəyi ilə hətta Fransa və Belçikada keçirilən təlim kurslarında iştirak edirlər.  

Müasir dövrdə emal sənaye sahələrinin maddi-texniki bazasının 
möhkəmləndirilməsi, texnoloji proseslərin səmərəli qurulması, istehsal gücündən 

dolğun istifadəyə nail olunması olduqca aktualdır, ölkə əhalisinin tələbatının 
ödənilməsində və xarici bazara məhsul çıxarılmasında üstün əhəmiyyət kəsb edir. 

Ölkə əhalisinin ərzaq məhsulları ilə təminatının ödənilməsində kənd təsərrüfatı 
məhsullarının daxili istehsalının rolu ilbəil yüksəlir. Hazırda respublika əhalisinin 

tələbatı daxili istehsal hesabına ərzaq buğdası üzrə 91,6%, kartof 13,3%, tərəvəz 
125,5%, çay 38% səviyyəsində yerinə yetirilir. Ölkədə istehsal olunmuş əsas növ kənd 

təsərrüfatı və ərzaq məhsullarının tərəvəz və bostan məhsulları idxalın 2003-cü ildən 
23,1 min tondan, 2007-ci ildə 66,3 min tona qədər və yaxud 2,3 dəfə artmışdır. Bu da 

ümumdaxili məhsul istehsalında bəzi çətinliklərin olması ilə əlaqadırdır.  
Azərbaycanda kənd təsərrüfatı istehsalının inkişafına mane olan və beləliklə də 

kənd əhalisinin səviyyəsinin aşağı olmasına səbəb olan əsas problemlərdən biri də ilkin 
kənd təsərrüfatı istehsalı ilə emal sənayesi arasında marketinq əlaqələrinin hələ də bazar 

münasibətlərinin tələblərinə uyğunlaşmamışdır. Belə ki, hazırda ölkədə yalnız ilkin 
istehsal formasında birbaşa istehlak bazarına yönəldilə bilən ərzaq yönümlü kənd 

təsərrüfatı məhsullarının istehsalında inkişaf baş vermişdir. Ən azı ilkin emaldan 
keçməklə bazara çıxarılması mümkün olan məhsulların (pomidor, barama, şərab 

istehsalı üçün üzüm, çay və s. kimi gəlirli sahələrin) istehsalında isə böhranlı vəziyyət 
yenə də davam etməkdədir. Çünki, bu məhsulların potensial istehlakçısı olan emal 

müəssisələri müxtəlif səbəblərə görə bazarda alıcı kimi çıxış edə bilmir və beləliklə də, 
kənd təsərrüfatı istehlakçıları üçün bu istehsal sahələri gəlirsiz sahələrə çevrilir. 

Respublikamızda emal sənaye sahələrinin xammal istehsalı zonalarında 
yerləşdirilməsi sahəsində xeyli təcrübəsi vardır. İlkin sortu konserv sənayesi üçün 

yararlı olan ilk yerli sort olub 1993-cü ildə respublikada rayonlaşmışdır. Leyla sortu isə 
məhsuldar, meyvələri iri, bərk və yumru formalı məhsulu universal təyinatlı olub, (həm 

də satışa yararlı) 1999-cu ildən respublikada rayonlaşmışdır.  
İnsanların tarazlaşdırılmış və səmərəli qidalanmasında meyvə-tərəvəzlərdən 

istifadə xüsusi yer tutur. Hələ qədim zamanlardan meyvə-tərəvəzlərdən qida məhsulu 
kimi, pəhriz və müalicə - profilaktika məqsədi ilə həm təzə halda, həm də emal 

məhsulları (müxtəlif şirələr, içkilər, nektar, kompot, mürəbbə, cem, şoraba və s.) 
şəklində istifadə olunmuşdur.  

Azərbaycanın torpaq iqlim şəraiti alma, üzüm, nar, armud, gavalı, alça, pomidor, 

qarpız, yemiş, kökümeyvəlilər və s. kimi tərəvəzlərin sənaye üsulu ilə becərilməsinə 
imkan verir. Göstərilən meyvə-tərəvəz əhalinin həyətyanı sahələrində də kifayət qədər 

becərilir. Respublikanın meşələrində çoxsaylı yabanı bitkilər, meyvələr (36 cinsə və 15 
ailəyə məxsus 150-dən çox növ), dərman, efir yağlı, ədviyyə, dekorativ və digər bitkilər 

yetişir ki, onlardan qida məhsulu kimi istifadə olunur, tibbdə tətbiq edilir, əczaçılıq, 
boya, vitamin və sənayedə xammal rolunu oynayır. 

Qeyd etmək lazımdır ki, qırmızı kitaba düşmüş sarağan ağacının budaqları, 
gövdəsi ipəkçilik sənayesində boyaq maddəsidir. Əzilib qaynadıldıqdan sonra 

qatışıqlarla xam ipək boyanır. Maraqlıdır ki, elmin, texikaın bu qədər inkişafında 
sarağan ağacısız ipək boyaq tutmur, yarpaqlarından yeyinti sənayesində, yun ip 

istehsalında boyaq maddəsi kimi istifadə olunur. Bir ildə 4 rəngə boyanır, bunlardan 2-
si, yəni al qırmızı və sap-sarı rəng almış çubuqlu yarpaqları  Rusiya Federasiyasında 

dekorativ gül kimi satılır.  Göründüyü kimi respublikada kifayət qədər xammal ehtiyatı, 
həmçinin istehsal gücləri vardır ki,  bu da geniş çeşiddə və həcmdə meyvə-tərəvəz 

şirələri istehsal etməyə imkan verir. Ölkənin bir sıra rayonlarında və zonalarında bostan 
bitkiləri ilə yanaşı tərəvəz bitkilərinin də istehsalına böyük diqqət yetirilir. O cümlədən 

pomidora. 
Respublikamızın ərazisi bir çox bitkilərin, xüsusilə pomidorun yetişdirilməsi 

üçün ən yaxşı torpaq-iqlim şəraitinə və imkanlara malikdir. Bu məhsulun ilk növbədə 
ekoloji amillərdən, torpaqdan, onun dəniz səviyyəsinə görə hündürlüyündən, iqlim 

şəraitindən və zonanın meteoroloji xüsusiyyətlərindən də asılıdır. 
Statistik məlumatlara görə respublikanın müxtəlif bölgələrində 46 konserv 

zavodu vardır və ayrı-ayrı sahələrə xidmət edir. 
Müasir dövrdə kənd təsərrüfatı məhsullarının emalı sənayesi üzrə istehsalın 

dinamikasının dəyişikliyi meyvə-tərəvəz konservlərinə də öz təsirini göstərmişdir. Belə 
ki, 2004-cü il üçün 22,5 min ton, 2005-ci il üçün 23,2 min ton və 2008-ci ildə 128,9 min 

ton olmuşdur ki, bu da 2004-cü illə müqayisədə 5,5 dəfə çox olmuşdur. Bu müddətdə 
konserv sənayesinin emal gücü artırılaraq istehsal olunan konserv məhsullarının çeşidi 

artırılmış və istehsal olunan məhsulların keyfiyyəti artmışdır. 2008-ci ildə meyvə 
konservlərinin istehsal gücündən istifadə  tərəvəz konservlərindən və tomat 

konservlərinin istehsal gücündən isə istifadə 5,5% təşkil etmişdir. İstehsalın tələbini 
ödəmək üçün 189 min ton tərəvəz istehsalı tələb olunur. İnvestisiya qoymaq hesabına 

tərəvəz konservləri üzrə 27,4 milyon şərti bankaya, tomat konservlərini isə 154,1 
milyon şərti bankaya çatdırmaq olar. Emal sənayesi üzrə bəzi hesablamalara görə 1,12 

milyard manat investisiya tələb olunur. Bununla da bu sahədə istehsal daxili bazarın 
ödənilməsinə, qalan hissəsi isə xarici bazar üçün nəzərdə tutulur. Əhalinin il boyu 

tərəvəz konservi məhsullarına tələbatı vardır. Böyük sənaye müəssisələri ilə bərabər 
uzaq dağ kəndlərinə məsafədə emal sexlərinin təşkilinə nail olunmalıdır. Kəndlərdə hər 

il xeyli miqdarda meyvə-tərəvəz məhsulları istifadəsiz qalır. Buna görə də meyvə-
tərəvəz məhsullarının istehsalı, tədarükü, emalı və satışı ilə məşğul olan xidmət şəraiti 

yaradılmalıdır və dövlət tərəfindən tənzimlənməlidir. Bu istehsalın içərisində tez xarab 
olanların il boyu istehlak üçün tələb olunan məhsulların emalı səmərəli təşkil 

edilməlidir. Tərəvəzçilik bitkisi olan pomidorun duzlanması və turşuya qoyulması, 
sokunun ekstraktının pastasının emalı baxmayaraq ki, tərkibdəki vitaminin azalmasına 

səbəb olur, ancaq istehlak üçün emal tələb olunur. Bütün bu sadalananlar görülən işin 

keyfiyyətinin pisləşməsinə səbəb olur. Qeyd etmək lazımdır ki, bəzi bölgələrdə 

pomidorun mürəbbəsi də bişirilir. 
 Hal-hazırda fəaliyyətdə olan ASK-da emal işinin səmərəli təşkili üçün emal 

müəssisələrinin istehsal gücündən səmərəli istifadə edilməsinə nail olunmalıdır. Emal 
müəssisələri zonalarda inkişaf etdirilməli, maddi-texniki bazaları 

möhkəmləndirilməlidir. Dövlət qayğısından kənarda qalmamalıdır. 

Увеличение производства помидоров имеет особое значение среди 

продовольственных  продуктов 
 

Акиф Садыгов  

РЕЗЮМЕ 

Выращивание помидоров в Республике имеет важное производственное 

значение. 
В статье отмечается, что в условиях рыночных отношений формирования 

новых форм собственности в сельском хозяйстве привело к ускоренному 
развитию производства, экономической эффективности и обеспечению 

потребностей покупателей. 
Таким образом, автор считает, целесообразным уделить внимание 

повышению уровня производства сельского хозяйства продукцией как 
составляющей основу для социально-экономических показателей. 

 


